
GIZARTE KONTSEILUAK ONTZAT EMAN DU
BERRIKUNTZA ETA EKINTZAILETZA GAITASUNA
UPV/EHUko IKASLEENGAN GARATZEKO PLAN BAT

Bilbon, urtarrilaren 29an antolatutakoGizarte KontseilukoOsokoBilkurak, ontzat eman zuen berrikuntza eta
ekintzailetza gaitasuna UPV/EHUko ikasleengan garatzeko plan bat. Azken horrek epe labur eta ertainerako
10 jarduera barne hartzen ditu, unibertsitate titulatuek gaitasun horiek modu eraginkorrean bereganatzeko,
lan munduan txertatzerakoan, egungo gizartearen premien araberako prestakuntza hobea jaso dezaten.

Proiektuaren helburua Universidad del País Vasco/Euskal Herriko Unibertsitatean berrikuntza sustatzea
da. Horretarako, honako hauek garatuko dira: ikaskuntza eredu berriak sustatzea, ekintzailetza esparruko
garapenean eta gaitasunetan aurrera egitea, ikasketa programak etengabe aldatzen ari diren gure gizarteko
premietara egokitzea, titulatuen prestakuntza hobetzea lan munduan txertatzeko eta Unibertsitatea
Hezkuntzako Europako esparru berri batera egokitzearen alde egitea.

(2. eta 3. orrietan jarraitzen du)

50zk. 2009ko otsaila

1, 2 eta 3 orr.: Gizarte kontseiluak
ontzat eman du berrikuntza eta
ekintzailetza gaitasuna UPV/EHUko
ikasleengan garatzeko plan bat
3 orr.: Presidente berriak gizarte
kontseiluko batzordetan

febrero 2009 - n.o50

4 orr.: Berrikuntza eta ekintzailetza
gaitasuna UPV/EHUko ikasleengan
garatzeko planean aurreikusitako
jarduerak zabaltzea

Topalekua

Epe labur eta ertaineko 10 jarduera barne hartu ditu, titulatuek gizarte premien araberako prestakuntza
hobea eskura izan dezaten

(1. orritik dator)

Proiektu hau burutzeko (bertan berrikuntza eta ikaskuntza
arloko 33 adituk hartu dute parte), halaber, Ipar Amerikako
sei unibertsitateko (Babson College, Berkeley, Harvard,
MIT, Stanford eta Wharton) eta Europako zortziko
(Aalborg, Aarhus eta Copenhague —Danimarka—; Aalto
—Finlandia—; Delft eta Twente—Holanda—; Cambridge
eta Warwick—Erresuma Batua—) esperientziak hartu dira
kontuan eta Danimarkako hezkuntza sisteman aplikatutako
eredua sakon aztertu da.

Lan horren guztiaren emaitza gisa Plan bat definitu da.
Haren helburua berrikuntza eta ekintzailetza sustatzea
da, eta horretarako, lehentasunezko jarduerako 10
proposamen proposatu dira, epe labur eta ertainerako:

• Sentsibilizazio jarduerak modu iraunkorrean burutzea,
berrikuntzak eta ekintzailetzak egungo eta etorkizuneko
gizartean duten garrantziari buruz, irakasleei zein ikasleei
zuzenduta.

• Euskal Herriko Unibertsitatean, ikasleek, berrikuntza
eta ekintzailetzarekin lotutako gaitasunak eta jarrerak
bereganatzearen alde egiten duten ikaskuntza
metodologiak orokorrean aplikatzea.

• Euskal Herriko Unibertsitateko ikasle guztiei
berrikuntzarekin eta ekintzailetzarekin lotutako irakasgai
edo ikastaro bat egiteko aukera eskaintzea.

• Esperientzia pilotuak burutzea, beste Unibertsitatetan
identifikatutako esperientzia arrakastatsuak abiapuntu
hartuta, ikasleengan berrikuntza eta ekintzailetza
sustatzearen helburuarekin.

• Euskal Herriko Unibertsitatean diziplina aniztasunaren
alde egitea, diziplina desberdinen artean zubiak ezarriz,
bai barne mailan eta bai beste Unibertsitateekin
hitzartutako akordioen bidez.

• Giza zientzietako fakultatetako ikasleen ideietan
oinarrituta sortutako enpresetan espezializatutako
unibertsitate haztegi bat diseinatzea eta abian jartzea.

• Berrikuntza eta ekintzailetzari buruzko plataforma
birtual bat sortzea, kultura eta ekintzailetza jarduera
unibertsitate komunitatean suspertzeko.

• Lankidetzako akordio orokorrak ezartzea, modu
egonkorrean, berrikuntza eta ekintzailetza
sustatzearekin konpromiso sendoa hartutako Europako
hiru unibertsitaterekin. Planak honako hauek izatea
proposatu du: Copenhagueko Unibertsitatea (Danimarka,
Cambridge Unibertsitatea (Erresuma Batua) eta Aaltoko
Unibertsitatea (Finlandia)

• Berrikuntza ekimenak sortzea, beste agente sozialekin
batera garatutako proiektuetan garatu daitezen eta
inguruan existitzen diren hainbat egoera eta arazoak
konpontzearen alde egin dezaten, gizartean onura
iraunkorra sortuz.

• Curriculum berrikuntzako proiektuak sustatzea titulazio
baten eremuan, titulazio bera berregituratzeko eta osorik
eraldatzeko.

• 10 proposamen bakoitzerako jarduerak zabaltzeari
buruzko informazio gehiago Topalekua honen 4.
orrialdean

Proiektuak proposatutako jarduera-multzo bat ere
hartzen du barne, lortu beharreko helburuekin; abian
jartzeko jarduerekin eta horietako bakoitza arrakastatsu
izan dadin beharrezko laguntzekin. Era berean, eta
proposamen bakoitzeko, praktika onen hainbat adibide
hartu da barne, Benchmarking-en lanean identifikatuta.
Azken horiek arrakasta osoz aplikatu ahal izango dira
UPV/EHUn.

Gizarte Kontseiluak, aurretik gizarteko eta lan munduko
eskaerak ikertzeko hainbat azterlan egin zituen, zegoeneko,
ikasle ohiek graduko zenbait titulaziotan (Psikologia,
Kimika, Industria Ingeniaritza eta Filologia) bereganatu
beharreko gaitasunei buruz, aipatutako titulazioen
edukiak egokitzeko beharrezko gomendioak ateratzeko
helburuarekin.

Kudeatzailea Izendatzea
Bestalde, Gizarte Kontseiluko Osoko Bilkurak Iñaki
Gorizelaia Errektorearekin adostu zuen Xavier Aizpurua
Tellería Universidad del País Vasco/Euskal Herriko
Unibertsitateko Kudeatzaile izendatzea. Xavier Aizpurua
jaunak, dagoeneko, lan hura garatzen zuen 2004. urtetik.
UPV/EHUko kudeaketa lanak burutu baino lehen,
Hizkuntza Politikako Kontseilariordea eta Kzgunea
Proiektuko zuzendaria izan zen.

UPV/EHUko 2007ko Ekonomia Txostena
Bestalde, Kontseiluak ontzat eman zituen 2007. urteari
zegozkion UPV/EHUko aurrekontuetako kontabilitate
egoerak. Horiek 5,2 milioi euroetako defizita aurkeztu dute
tasen bidezko diru-sarreretako kontabilitatean irizpidea
aldatzearen eraginez. Hala ere, aztertzeko dagoelarik,
soberakin espezifikoak existitzen dira eta horien zati bat
soberakin generiko bilakatu liteke. Kontseiluko Osoko
Bilkurak ere hainbat gomendio eman du eta Unibertsitateari
eskatu dio balantzea, ekonomia eta ondareko emaitzen
kontua eta memoria aurkezteko, urte bakoitza amaitu eta
ondorengo sei hilabetetan.

Kontseiluak emandako gomendioen artean, honako hauek
azpimarratu behar dira:

• Hasierako aurrekontuan, diru-sarreren eta gastuen partida
egokietan, “Kontratu – Programa” eta “Finantzazioari
eragin zaion bestelako Diru-sarrerak/Gastuak” atalen
zenbatekoak sartzea, aurreko urteekin konparatu ahal
izateko.

• Programen araberako diru-sarreren aurrekontu kontrol
bat aurkeztea, horiek behin betiko likidazioan nola
banatu diren ezagutzeko helburuarekin.

• Soberakin guztiei buruzko azterketa zehatz bat egitea,
horietako bakoitzaren xedea zehatz mehatz zehazteko
helburuarekin.

• Eragiketak kontabilitate printzipioen eta arauen arabera
erregistratzea, baita diru-laguntzen justifikazioa ere,
emakidaren oinarrietan ezarritakoari jarraiki.

• Kontabilitateko arau eta printzipio publikoak aplikatzea,
diru-sarrera eta gastu bakoitza dagokionean adierazteko
helburuarekin, aurrekontuaren likidazioak urteko diru-
sarreren eta gastuen benetako egoera erakutsi dezan.

GIZARTE KONTSEILUAK ONTZAT EMAN DU
BERRIKUNTZA ETA EKINTZAILETZA GAITASUNA
UPV/EHUko IKASLEENGAN GARATZEKO PLAN BAT

(3. orrietan jarraitzen du)

• Tasei aplikatutako irizpidea beste partidei aplikatu
dakiekeen ala ez egiaztatzea.

• Kontabilitate sistema sektore publikorako ezarritakoari
egokitzea.

Masterrak
UPV/EHUko Gizarte Kontseiluak ontzat eman zuen
ere Eusko Jaurlaritzako Hezkuntza, Unibertsitateak eta
Ikerketa Sailari unibertsitateko 29 master ofizial berri
ezartzea proposatzea, 2009-2010 ikasturterako, baita lau
kentzea eta beste bi aldatzea ere.

Master berri hauek barne hartuta, Bolognara egokitutako
UPV/EHUko unibertsitate masterren eskaintza, datorren
ikasturterako, 78koa izango da. Horiei guztiei esker,
ikasleak espezializatu daitezke, lan munduan txertatzeko
helburuarekin; halaber, horietako 63k ikerketa
arloan prestakuntza eskaintzen dute, doktoretzarako
prestakuntza aldia osatuz (EEESko hirugarren zikloa).
Azken hura doktoretza-tesiaren aurkezpenarekin
amaituko da. Aipatu behar da doktoretza programa
berrien horien %51k Kalitate Aipamena dutela, hau
da, estatu mailan, prestakuntza programarik hoberenak
saritzen dituen Zientzia eta Berrikuntza Ministerioak
emandako sari bat.

Hizkuntzei dagokienez, unibertsitateko masterretatik
49 osorik gaztelaniaz eskainiko dira; 3 euskaraz; eta 3
ingelesez. Baina gainontzeko 23etan hizkuntza desberdinak
konbinatzen dira. Era horretan, 11 master euskaraz eta
gaztelaniaz eskainiko dira; 6 gaztelaniaz eta ingelesez; eta
7 gehiago hirueledun izango dira: gaztelaniaz, euskaraz,
ingelesez edo frantsesez.

Baliabideak
Osoko Bilkurak ebatzi zituen ere Unibertsitateko irakasleek
Kontseiluan bertan aurkeztutako 182 errekurtso, gehigarrizko
ordainketa osagarrien esleipenaren aurka, 2007ko urtarrilaren
26ko Deialdiaren arabera. Aurreko Osoko Bilkuran,
abenduaren 11n antolatuta, guztira, aurkeztutako 692
errekurtsoetatik 509 ebatzi ziren, beraz, akordio honekin
aipatutako baliabideen izapideei amaiera eman zaie.

Aipatutako errekurtsoak UNIQUALek egindako
gehigarrizko ordainketa osagarrien esleipenaren aurka
aurkeztu ziren, 1. Deialdia araupetzen zuen Eusko
Jaurlaritzako Hezkuntza Sailaren 209/2006 Dekretuaren
arabera. Horri dagokionez, Kontseiluak erabaki du
UNIQUALeko Zuzendariari (orain arte ez dio eskaerari
jaramonik egin), Osoko Bilkuran agertzeko eskatzea, 2007.
urteko Osagarrien deialdiari dagokion ebaluazio prozesuari
buruzko azalpenak emateko.

Berezko Tituluak
Horretaz gain, Kontseiluak ontzat eman zituen osagarrizko
ikasketen berezko bost tituluren matrikula prezioak: “Fatxada
arinak. Eraikuntza, Lanean Jartzea eta Segurtasuna” (1.000,00
—170,94 , 5,85 Kreditu—); “Fatxada Arinen Diseinua
eta Kalkulua” (1.000,00 —188,68 , 5,30 Kreditu—);
“Aireztatutako Fatxada eta Gortina Horma. Kontzeptuak
eta Lege Esparrua” (1.000,00 —173,91 , 5,75 Kreditu—);
“Fatxada Arinak, Eraginkortasun Energetikoa eta Berrikuntza”
(1.000,00 —0194,17 , 5,15 Kreditu—) eta “Ingurumen
Zuzenbidea (2. Edizioa)” (400,00 —80,00 , 5,00 Kreditu—).

Azkenik, Osoko Bilkurak ontzat eman du 2009. urterako
UPV/EHUko Gizarte Kontseiluko Aurrekontua. Hura 1,32
milioi eurokoa da.

José Miguel Martínez Urquijo Gizarte Kontseiluko Presidenteak erabaki du bere organoko batzorde
desberdinetako presidentzietan garatu beharreko zereginak kontseilariengan eskuordetzea: Pedro Tubía
jaunak Vicente Reyes ordezkatuko du Ekonomia Batzordean; Enrique Amezua jauna José Luis García
Bengoa jaunaren ordezkoa izango da Ikaskuntza eta Euskara Batzordean, eta Antón Sáez de Santamaría
jaunak Pedro Tubía ordezkatuko du 2007 Eragiketa Planaren Jarraipen Batzordeko presidentzian.. Bestalde,
Ana Bereziartua kontseilariak Gizartearekiko Harremanen Batzordearen burua izaten jarraituko du.

PRESIDENTE BERRIAK GIZARTE
KONTSEILUKO BATZORDETAN

GIZARTE KONTSEILUAK ONTZAT EMAN DU
BERRIKUNTZA ETA EKINTZAILETZA GAITASUNA
UPV/EHUko IKASLEENGAN GARATZEKO PLAN BAT

Pedro Tubía Enrique Amezua Antón Sáez de Santamaría Ana Bereziartua

a Berrikuntza eta Ekintzailetza Gaitasuna Universidad del País Vasco/Euskal Herriko Unibertsitateko Ikasleengan

Garatzeko Planak 10 jarduera-proposamen aurreikusi ditu (ikusi OsokoBilkurak onetsitako gaiei buruzko informazioa).
Proposamen horietako bakoitzak hainbat helburu, abian jartzeko jarduera eta aliantzei eta laguntzei buruzko gomendio
zabaldu du (azterlan osoa Kontseiluaren web gunean kontsultatu daiteke: http://gizartekontseilua.com). Ondoren, ikus
dezakegu jarduera-proposamenetarako aurreikusitako hainbat jarduerei buruzko laburpen bat:

EKINTZAILETZA ETA BERRIKUNTZA PLANAREN
EKINTZEN HEDATZEA


